
Mehleng ya kgale, motseng o tlasa lewatle,
ho ne ho phela sebopuwa,
se makatsang haholo.

Se na le maoto a mabedi, matsoho a
tsheletseng, le dipelo tse tharo ka sefubeng;
e le ntho e kgahlang haholo
ho kopana le mohlolo ona.



Ozzy wa ramaotwana o ne a 
tletse tshabo, a itholetse ebile 
a le dihlong, a sa batle ho etsa 
metswalle le mang kapa mang 
a fetang ka tsela.

O ne a kgona ho ipata ha bobebe
ka bokgoni ba hae bo ikgethang,
ba ho iphetola sebopeho le mmala.



Ramaotwana enwa wa madi a boputswa bo tebileng,
mmele o tletseng maboko, le bohlale bo makatsang,
o ne a sa rate ho tswa a ilo bapala,
ho fihlela dintho di fetoha ka letsatsi le leng..



Tjhebeho ya ntho ena e ne e ikgethile,
e le telele, e le sesane hape e benya le ho ba boreledi,

feela e le nyane ka mmele.



Lebitso la yona e le Peewee Prawnson,
mme e rata ho etsa metswalle e metjha.

Ka mahlo a tswileng dinameng le maoto
ya mahlano a potlakang,
e ile a qamaka,
e batla ho iphumanela metswalle e
metjha.



Peewee o tletse papadi mme ntle le tshenyo ya nako,
a atamela Ozzy ka tsela ya setswalle.

“Na re ka ba metswalle?” a botsa ka tjantjello,
empa Ozzy a korotla feela.

"Ntlohele hle! Ke a kopa!”
Peewee a phehella, a se nyahame
hobane a tshepa hore Ozzy o mosa
botebong ba pelo ya hae.

Peewee a potapota ka thabo le mohau,
a etsa setswalle le babang sebakeng,
botebong ba metsi lewatle.

Ozzy, wa maoto a kang mose o sothehileng
a ipona a sa hloke metswalle
yaba o ipata tlasa lefika.



Lefifi le kgutsitseng la fihla
hodima mafika thapameng eo,

 
   ha hlaha motho ya qwelang metsing.

O ne a sa tlela ho etsa setswalle.
O ne a hlile a le kotsi hoo a ileng a
tjheha Peewee le metswalle
a ba tshwasa ka letlowa la hae.



Ozzy a tswa moo a neng a ipatile lekunutung,
a bona tshabo difahlehong tsa ditlhapi.

A hla a tseba hore ba tjametswe ke eng,
hobane o kile a kopana le moqwedi
enwa a tshosang pejana.

Boipiletso ba Peewee a kopa thuso bo ne bo bontsha
hore o tshwenyehile

“KE MANG YA TLA RE PHOLOSA
BOTHATENG BONA BO TSHABEHANG?”

Peewee’s plea for help echoed his distress.

“WHO WILL BE THE ONE TO SAVE US
FROM THIS AWFUL MESS?”

O ne a ke ke a dumella hore sena se etsahale!
Ba ne ba hloka thuso ya hae.
Maoto a robedi a Ozzy
a otloloha,
ka kgutso, ntle le tshabo,
a tshwara letlowa ka matla a hae
kaofela;
empa moqwedi a tiisa a ikemiseditse
ho lwana.



Yaba Ozzy o ntsha
 enke ya hae e kgethehileng,
  a tshosa moqwedi le ho mo fahla.



Letlowa la tlohellwa mme
dibupuwa tsa metsing tsa lokolloha!
Peewee le metswalle ba qwella lewatleng ka potlako.

     Peewee o ile a imoloha
      mme ba nyakalla;
       “Ozzy, o re pholositse!
        Ke nako ya ho keteka!”



Dihlong di ile, Ozzy o motlotlo ka ho ba mohale,
pelo tsa hae tse tharo tsa bososela.
O ne a ikutlwa hamonate.
Ka thabo a sa tswa e fumana,
Ozzy a hemela hodimo haholo.
A nka qeto ya ho leka setswalle.
Bophelo ba fetoha ho tloha moo,
Ozzy o se a rata ho bapala boleke maipatile.
... le Peewee, a tletse thabo e bopang kgotso,
a tseba hore boramaotwana
ke metswalle e kgethehileng.



Lewatleng le futhumetseng la Indian Ocean,
 moo mehlolo e etsahalang,
     mosa le setswalle
      di bohlokwa ho feta kgauta.

